
Қаратпа сӛздер, қыстырма сӛздер мен одағайлар тілдің грамматикалық құрылымының 

негізгі элементтерін кӛрсете отырып, оқушылардың функционалдық сауаттылығы мен тілдік 

құзыреттілігін қалыптастыруда маңызды орын алады. Бұл тілдік құрылымдар сӛйлеуді 

байытып қана қоймайды, сонымен қатар ойлардың дәлірек және эмоционалды кӛрінуіне 

ықпал етеді. Бұл мақалада білім беру процесінде ―оқшау сӛздер‖ грамматикалық тақыры-

бының маңыздылығына баса назар аударылады. Жаңартылған білім беру бағдарламасы 

аясында құнды ресурсқа айналатын ғалым Ғ. Бегалиевтің ғылыми-әдістемелік еңбегінде осы 

тақырыпты зерттеуге ерекше назар аударылады. Алайда, қазіргі уақытта ғалымның бұл 

жұмысы кітапхана мұражайларының мұрағатында, бұл оқулықтардың электронды нұсқасын 

жасау мен қайта шығарудың шұғыл қажеттілігін тудырады. Сәйкесінше, бұл қазіргі заманғы 

оқу орындарында осы құнды білім беру материалына кеңірек қол жетімділікті және 

пайдалануды қамтиды. Грамматика және оқшау сӛздерді қолдану сауатты сӛйлеу дағды-

ларын дамыту үшін маңызды, бұл ӛз кезегінде оқушыларда бай лингвистикалық құралдарды 

қалыптастырады және тілдік ортада тиімді ӛзара әрекеттесуге ықпал етеді. 

Тҥйін сӛздер. Қазақ тілін оқыту әдістемесі, оқшау сӛздер, мультимедиалық технология-

лар, оқыту плаформалары. 

ИСПОЛЬЗОВАНИЕ МЕТОДИКИ Г. БЕГАЛИЕВА И СОВРЕМЕННЫХ 
МУЛЬТИМЕДИЙНЫХ СРЕДСТВ В ОБУЧЕНИИ ОБОСОБЛЕННЫМ СЛОВАМ В 

РАМКАХ ОБНОВЛЕННОГО СОДЕРЖАНИЯ ОБРАЗОВАНИЯ 
(7 класс) 

 
Аннотация 

Словосочетания, слова обращения и союзы занимают важное место в формировании 
функциональной грамотности и языковой компетентности учащихся, отражая основные 
элементы грамматического строя языка. Эти языковые структуры не только обогащают речь, 
но и способствуют более точному и эмоциональному выражению мыслей. В данной статье 
подчеркивается важность грамматической темы ―обособленные слова‖ в образовательном 
процессе. Ученый Г.Бегалиев, который станет ценным ресурсом в рамках обновленной обра-
зовательной программы в научно-методическом труде особое внимание уделяет изучению 
данной темы. Однако в настоящее время эта работа ученого находится в архивах библио-
течных музеев, что вызывает острую необходимость в создании и переиздании электронной 
версии учебников. Соответственно, это включает в себя более широкий доступ и использо-
вание этого ценного образовательного материала в современных учебных заведениях. 
Грамматика и использование отдельных слов важны для развития навыков грамотной речи, 
что, в свою очередь, формирует у учащихся богатые языковые средства и способствует 
эффективному взаимодействию в языковой среде. 

Ключевые слова. Методика обучения казахскому языку, обособленные слова, мульти-
медийные технологии, учебные платформы. 

THE USE OF G. BEGALIYEV'S METHODOLOGY AND MODERN MULTIMEDIA 
TOOLS IN TEACHING INDIVIDUAL WORDS WITHIN THE FRAMEWORK OF THE 

UPDATED CONTENT OF EDUCATION (Grade 7) 
 

Abstract 
Adverbs, adverbs and conjunctions occupy an important place in the formation of functional 

literacy and language competence of students, reflecting the main elements of the grammatical 
structure of the language. These language structures not only enrich speech, but also contribute to 
the more accurate and emotional expression of thoughts. This article emphasizes the importance of 
the grammatical topic ―isolated words‖ in the educational process. Scientific research, which will 
become a valuable resource within the framework of the updated educational program. In the 
scientific and methodological work of G. Begaliev, special attention is paid to the study of this 
topic. However, at present, this work of the scientist is in the archives of Library Museums, which 
creates an urgent need to create and reissue an electronic version of textbooks. Accordingly, this 
includes wider access and use of this valuable educational material in modern educational 
institutions. Grammar and the use of stand-alone words are important for the development of 
competent speech skills, which, in turn, forms rich linguistic means in students and contributes to 
effective interaction in the language environment. 

Keywords. Methods of teaching the Kazakh language, stand-alone words, multimedia 

technologies, educational platforms 

Кіріспе. Педагогикалық білім берудің заманауи трендтері мұғалімдердің ӛз пәнін жетік 

меңгеріп қана қоймай, үздіксіз даму ұстанымына сай ізденіп, инновацияларды қабылдай 

білетін маман болуды талап етеді. Бұл – адамзат ӛркениетін дамудың жаңа сатысына 

кӛтерген ғылыми-техникалық революция мен адам ӛмірінің барлық саласына әсерін тигізген 

ақпараттық кеңістіктің тікелей әсері. Бүгінде озық елдердің білім беру жүйесі мен 

тәжірибиесіне сүйене отырып, оқыту ұғымы педагог пен оқулықпен шектелмейтінін және 

мектеп қабырғасында берілетін білімнің практикалық әрі функционалдық сипат алғанын 

атап ӛтпеу мүмкін емес. Отандық білім беру жүйесіндегі реформалар да ұлттық сауаттылық 

деңгейін кӛтеріп, бәсеге қабілетті тұлғаларды тәрбиелеп шығаруды мақсат етеді, сондықтан 

мектеп қабырғасында ана тілін меңгертуде, яғни ―Қазақ тілі‖ пәнінен академиялық білім 

берудің негізгі мақсаты ретінде қазақ тілінің әлеуметтік-қоғамдық қызметі (ана тілі – ұлт 

тілі, мемлекеттік тіл) туралы біртұтас білім бере отырып, тілдің танымдық, құрылымдық, 

тарихи мәнін, тілді қолданудың нормативті жүйесін игеріп, сӛйлеу мәдениеті тәсілдерін 

меңгерген, ана тілінде сауатты сӛйлей алатын, ұлттық рухты бойына сіңірген дара тұлға 

тәрбиелеу ерекше атап ӛтіледі. 

Әдістеме. Әлемдік стандарт пен халықаралық білім берудің артықшылықтарына негіз-

деліп, ұлттық құндылықтарымызды меңгертумен сабақтастырылған жаңартылған білім маз-

мұнының негізгі ерекшеліктеріне тақырыптың спиральдік моделін, оқу мақсаттарының 

жүйелігін, ―қарапайымнан күрделіге‖ қағидасы мен пәнаралық интеграцияны, заманауи 

қоғамда әлеуетін барынша қолдана алатын тұлға портретін атап ӛтуге болады. Осы орайда 

―Қазақ тілі‖ пәнінен білім алу үрдісін ұйымдастырудағы мынадай әдістемелік басымдық-

тарды атап ӛтуге болады: 

– оқыту мақсаттары арқылы оқушылардың қатысымдық қабілеттерін, яғни  тыңдалым 

және айтылым, оқылым, жазылым арқылы коммуникативтік дағдысын қалыптатыру; 

– сабақты жоспарлау барысында форматтың алуантүрлігін жүзеге асыру; 

– бірнеше оқу мақсатының ішінен тақырыпқа қатыстыларын таңдап алу; 

– грамматиканы ӛмірмен байланысы бар әрі оқушылардың таным кӛкжиегін кеңейтетін 

тақырыптар арқылы меңгерту; 

– грамматикалық бірліктердің мәтін құруға қатысуда қандай функционалдық қызмет 

атқаратындығын білім алушы ӛзі жұмыс жасау барысында анықтап, ӛздігінен зерттеу 

жұмысын жасай алуы. 

Нәтижелер. Жүйе жаңарып, құрылымы күрделенсе де, қазақ тілін оқыту әдістемесінің 

ӛзегі болған зерттеуші-ғалымдарымыздың ғылыми-әдістемелік еңбектері қашан да құнды 

болып, ӛзектілігін жоғалтпайтыны анық. Мектептегі білім беру сатыларының барлығын 

дерлік зерттеп, гуманитарлық білім мен жаратылыстану бағытында сүбелі еңбектер 

қалдарған ғалымдарымыздың бірі – Ғали Бегалиев. Қазіргі таңда теориялық білімді прак-

тикада қолдана білетін және софт-дағдыларды меңгерген маман еңбек нарығында жоғары 

сұранысқа ие десек, Ғ.Бегалиев ӛз заманында-ақ білімнің аса құнды капитал екенін түсінген. 

Оған дәлел – ғалымның ӛзі және ӛзге де практик-әдіскерлермен жазып қалдырған ғылыми-

әдістемелік мұрасы. 

―Қазақ тілі грамматикасы. II бӛлім. Синтаксис‖ – Ғ.Бегалиев пен С.Аманжоловтың бір-

лесе жұмысы негізінде 1946 жылы жарық кӛріп, 1950 жылы қайта басылып шыққан, жеті 

жылдық пен орта мектептің 6-7 сыныптарына арналған оқу құралы. Оқулық мазмұны 

тақырыптардың жүйелі берілуімен және ғылыми стильде жазылса да, оқырманға түсінуге 

жеңіл тілде жазылуымен ерекшеленеді. Тақырыптардың сабақтастығы мен салыстыра 

түсіндіруі теориялық білімді бірден практикалық тапсырмалар арқылы бекітуге мүмкіндік 

береді. (1-сурет) 

1-сурет. “Қазақ тілі грамматикасы. II бӛлім. Синтаксис” еңбегі 

 
Оқу құралының мазмұнынмен таныса отырып, оның қазіргі мектеп бағдарламасындағы 

грамматиканы меңгертуге бағытталған мақсаттарымен үндесетіндігі айқын кӛрінеді. 
Еңбектің практикалық құндылығын айқындау мақсатында орта мектептің 7-сыныбына 
арналған ―Қазақ тілі‖ оқулықтары алынды. Олар: ―Арман- ПВ‖, ―Атамұра‖ және ―Мектеп‖ 
баспасының кітаптары мен ―Оқшау сӛздер‖ грамматикалық тақырыбы. (2-сурет) 

 

 
 

2-сурет. Жалпы білім беретін мектептің 7-сыныбына арналған оқулықтар 

 
Ғ.Бегалиевтің ―Қазақ тілі грамматикасы. II бӛлім. Синтаксис‖ оқулығында қаратпа 

сӛздерге тоқталмас бұрын ―Сӛйлем мүшелерімен грамматикалық байланысы жоқ оқшау 
сӛздер‖ деген қысқа түсіндірме берілген. Еңбекте ―Сӛйлемде тұрлаулы мүшелер мен 
тұрлаусыз мүшелерден басқа, сӛйлем мүшелерімен грамматикалық байланысы жоқ және 
ӛздері сӛйлем мүшесі емес сӛздер болады. Олар: қаратпа сӛз, қыстырма сӛз, одағайлар‖ 
делінген [1, 91]. Тақырыптың қазіргі оқулықтарда берілуін тӛмендегі 1-кестеден кӛруге 
болады: 

 

 
1-кесте."Қаратпа сӛздер" грамматикалық тақырыбының берілуі 

―Қазақ тілі грамматикасы. II бӛлім. Синтаксис‖ оқулығында автор бірден ғылыми ереже 

ұсынбай, күнделікті ӛмірден мысалы келтіреді және осы арқылы қазақ тілінен берілетін 

білімді практикалық қолдану призмасы арқылы нақты мысалмен береді. Сонымен қатар, 

қатарпа сӛздер сӛйлем мүшесі болмаса да, бүкіл сӛйлемге қатысы бар екені атап ӛтіледі. 

Оқулықта тӛмендегідей мысал берілген: 

1. Әй, Алтынсары! – деді ол, – осы мен енді сені қуып жетем! (С.М.) 

2. Жолдастар, ертең бәріміз де заводқа экскурсияға барамыз. 

3. – Жә, бала, енді сен бері таман кел! (М.Ә.) 

4. – Тыңда, достым Темір! [1, 92] 

Талқылау. Оқулықта қаратпа сӛздердің кӛп жағдайда атау тұлғадағы жалқы есіммен 

және зат есім мағынасында қолданылатын сын есім я есімшемен де, сілтеу есімдігімен де, 

одағаймен де айтылуы екені атап ӛтіледі. Зерттеу жұмысы барысында бұл ақпараттың қазіргі 

оқулықтарда қамтылмағанын байқаймыз, сондықтан кӛмекші құрал ретінде мультимедиалық 

ресурстің кӛмегімен жасалған тӛмендегі сызбаны ұсынамыз [1,92]. (3-сурет) 

 

 
 

3-сурет. Қаратпа сӛз ретінде қолданылатын сӛз таптары 

 

Берілген ережені бекіту мақсатында сӛйлемдерден қаратпа сӛздерді тауып, қандай 

тұлғада берілгенін табу сиақты тапсырмалар ұсынуға болады. Тапсырманы интерактивті 

түрде беру үшін 2- кестеде кӛрсетілген түрлі мультимедиалық ресурстарды қолдануға 

болады:  

 

 
 

2-кесте. Мультимедиалық сервистер мен сілтемелері 

 

Ғали Бегалиевтің әдістемелік құралыда қыстырма сӛздерге сӛздерге мынадай анықтама 

беріледі: “Ӛздері сӛлем мүшесі болмай, тек сӛйлемде айтылған ойға сӛйлеушінің түрліше 

кӛзқарасын білдіретін сӛздерді я сондай бүтін сӛйлем түріндегі тізбекті қыстырма сӛз 

дейміз” [1, 94]. Оқулықта қыстырма сӛздердің сӛйлеушінің эмоциясына байланысты қуаныш 

пен аяушылықты (бақытына қарай, соры қайнағанда, байғұс-ай және т.б.), сенушілікті 

мақұлдауды (сӛз жоқ, әлбетте, әрине, дау жоқ және т.б.), ойдың кімнен, қайдан шыққанын 

кӛрсетуді (меніңше, оларша, оның пікірінше және т.б.), ойдың долбармен айтылғанын 

білдіруді (сірә, мүмкін, бәлкім және т.б.), алдыңғы оймен байланысын қорытуды (олай болса, 

сӛйтіп және т.б.), ой тәртібін білдіруді (біріншіден, екіншіден, бір жағынан және т.б.), 

наразылықты білдіруді (маған барып, тәйір-ай және т.б.) мақсат тұтатын түрлері болатыны 

атап ӛтілген және мысалдармен дәйектелген [1, 95]. Ал тапсырмалары қарапайымнан 

басталып, күрделенеді. Мәселен, бірінші тапсырма дайын сӛйлемдерден қыстырма сӛздерді 

табуға бағытталған, ал екінші тапсырмада қыстырма сӛздердің үтірлерін дұрыс қойып, 

пунктуация бойынша білімді бекітуді кӛздейді. Тапсырма мәтіндері де әртүрлі деңгейде: 

кӛркем шығармадан үзінді, диалог үлгісі мен ғылыми деректерден алынған үзінділер 

берілген. Жалпы білім беретін мектептің 7-сыныбына арналған оқулықтарда қыстырма 

сӛздердің ережелері 4-суреттегідей берілген [2,139], [3,171], [4, 243]: 

 

 
 

4-сурет. Оқулықтар берілген ереже үлгісі 

 

Жаңартылған білім бағдарламасында тыңдалым және айтылым дағдылары бойынша 

7.1.6.1– коммуникативтік жағдаятқа сай кӛркем бейнелеуіш, эмоционалды- экспрессивті 

сӛздерді және мақал-мәтелдер мен тұрақты тіркестерді еркін қолданып, диалогке қатысу, 

пікірталаста тез және дұрыс шешім қабылдай білу және әдеби тіл нормаларын меңгеру 

бойында 7.4.4.4 – одағай түрлерін ажырата білу, қолдану берілген. Бұл оқу мақсаттары 

оқушының академиялық білім кӛкжиегімен шектелмей, тұлғалық дамуының негізі болатын 

эмоционалды интеллектісі мен әлеуетін қалыптастыруға әсер етеді. Ал аталған оқу 

мақсатына жету үшін оқулықтарда одағайларды орынды қолдануға бағытталған ауызша 

тапсырмалардың кӛп екенін атап ӛтуге болады. ―Қазақ тілі грамматикасы. II бӛлім. 

Синтаксис‖ оқулығында одағайлардың оқшаулануына, яғни тыныс белгілердің дұрыс 

қойылуына басымдылық берілген. ―Одағай сӛз сӛйлем басында келіп, жай кӛтеріңкі айтылып 

тұрса, соңынан үтір қойылады; егер одағай сӛз аса кӛтеріңкі дауыспен атылса, одағайдан 

кейін леп белгісі қойылады‖ делінген. Оқушылардың әртүрлі ақпарат кӛздері мен ақпарат-

тық-коммуникациялық технологияларды еркін меңгеруі педагогтің сабақ ӛту үрдісін 

түрлендіруін талап етеді [5, 27]. Сондықтан оқушылардың тақырыпқа деген қызығушылығын 

арттыру мақсатында “Дыбыссыз фильм” әдісін қолдануға болады. Ол үшін арнайы алдын-

ала әртүрлі эмоция бейнеленген кино үзінділерін дайындау керек. Ал оқушылар үзіндіні 

қарап, кейіпкердің эмоциясы мен фильм сюжетіне логикалық түрде сай келетін одағайды 

қолданып, сӛйлем құрап, дыбыстауы яғни дубляждауы керек. Бұл шығармашылық тапсырма 

оқушылардың креативті ойлауын шыңдайды әрі актерлік шеберліктерін, сӛйлеу мәнері мен 

дикцияның, интонацияның дұрыс болуына да жаттығу болмақ. Мультимедиалық 

тапсырманың бір бӛлігі ретінде қолдануға әртүрлі жанрдағы фильмдерді таңдау ұсынылады, 

себебі осылайша одағайлардың алуантүрлігін ашуға болады. 5- суретте тапсырманың бӛлігі 

ретінде қолдануға болатын фильм үзінділері кӛрсетілген. 

5-сурет. Фильм үзінділерінің үлгісі 

 

Қорытынды. Қорытындылай келе, белсенді және креативті білім алушыларды қалып-

тастыруға бағытталған жаңартылған білім беру контекстінде Ғ.Бегалиевтің әдістемесі мен 

мультимедиалық тапсырмалардың үйлесімі ―Оқшау сӛздер‖ грамматикалық тақырыбын 

жақсырақ түсінуге кӛмектеседі. Министрлік бекітіп, мақұлдаған 3 кітап баспасының ӛзіндік 

ерекшеліктері мен артықшылықтары бар екенін және оқушы тұлғасының жан-жақты дамуын 

бағыталғандығын байқауға болады. Зерттеу жұмысы барысында ұсынылған мультимедиалық 

платформалар мен әдістердің жалпы білім беретін мектептегі ―Қазақ тілі‖ сабағын 

қызығырақ етуге септігін тигізері анық. Ал баға жетпес мұра болып жеткен ―Қазақ тілі 

грамматикасы. II бӛлім. Синтаксис‖ әдістемелік құралы қазақ тілі грамматикасын үйрету 

барысында пән мұғалімінің сенімді серігіне айнала алады. Оған сүйене отырып, педагог 

оқушыға тіл ғылымын қалай дұрыс жеткізуді ұғынады.  Ӛкінішке орай, қазіргі таңда ғалым 

Ғ.Бегалиевтің еңбектері кітапхана мұражайларында сақталған.  Мазмұны жүйелі, түсіндір-

месі жеңіл оқулық  жаңа заман педагогтерін оқытатын оқу орындарындағы кӛмекші құралға 

айналуы үшін электронды нұсқасын дайындап, оқулықтарын қайта басып шығару қажет. 

Грамматика сауатты сӛйлеу үшін қажет, ал сауатты сӛйлейтін оқушы лингвистикалық 

дүниетанымы кең тұлғаға айналады [6]. 

USING DIGITAL RESOURCES EFFECTIVELY  

IN TEACHING A FOREIGN LANGUAGE 

 

Abstract 

The paper delves into the pressing issue of leveraging Digital Educational Resources (DER) to 

enhance the learning experience in teaching foreign languages. Beginning with an introductory 

focus on the merits of modern methodologies, it argues for their aptness, underpinned by 

compelling and indisputable facts. A critical segment of the paper elaborates on the nuances of 

DER, including their structural and didactic aspects, to be considered for effective classroom use. 

Particular attention is given to local educational platforms like "Qlang.kz," "Interpress.kz," and 

"Bilimway," as well as international entities like the "British Council." These platforms serve as 

practical examples, illustrating how DER can facilitate and augment the acquisition of 

communicative skills in foreign languages. The paper culminates with a practice-oriented section 

that evaluates the efficacy of DER, emphasizing their transformative potential in modern-day 

foreign language instruction. It advocates for broader adoption of these resources, given their 

proven capacity to enrich the educational ecosystem. 

Keywords: digital educational resources, foreign language teaching, online learning, efficacy, 

modern methodologies. 

